
ИНФОРМАТОР ЗА
ДИСКРИМИНАЦИЈА
Нееднаквиот третман кон определено лице или група на лица поради нивните лични карактеристики претставува дискриминација. 
Основите, видот и областите во кои дискриминацијата се забранува најдетално се опфатени со Законот за спречување и заштита од 
дискриминација. Прифаќањето на различностите и заштитата од дикриминација се многу важни за напредокот на секое општество. Од 
овие причини Мисијата на ОБСЕ во Скопје и Хелсиншкиот комитет ги набљудуваат случаите на дискриминација, активностите на 
државата и останатите здруженија на граѓани во делот на превенцијата и заштитата од дискриминација. Информаторот ги прикажува 
податоците од набљудувањето во текот на еден месец. Месечните информатори вклучуваат и податоци за случаи и мислења дадени 
од страна на Народниот правобранител. 

Во октомври реигстриран е случај 
на дискриминација врз основа на 
брачен и семеен статус и религија 
во областа на образованието, преку 
учебникот "Општество" за 4то 
одделение. Во учебникот се учи за 
брачен живот и брачни улоги и меѓу 
другото се бара од учениците да 
залепат фотографија од свадбата 
на родителите или да ги нацртаат, 
притоа да одговорат кога нивните 
родители стапиле во брак и на која 
возраст, колку години се во брак и 
оставено е на учениците да 
заокружат, дали родителите се 
венчале во матично (општина), 
црква или друго. Ваквата вежба e  
дискриминаторска и 
вознемирувачка за цели групи 
родители и деца кои не живеат во 
конвенционални брачни односи и 
семејства, и тоа: за децата од 
еднородителски семејства, чии 
родители се разведени или пак 
еден од родителите е починат, 
непознат или исчезнат, деца кои 
живеат со роднини, деца без 
родители, деца чии родители 
живеат во вонбрачна заедница, па 
дури и децата чии родители 
стапиле во брак, но решиле да не 
направат свадба.  Вежбата не дава 
можност децата од 
неконвенционалните семејства и 
брачни односи без вознемиреност и 
стигматизација да ги претстават 
односите во своето семејство или 
дом.   

На 26.04.2016 Европскиот Суд за 
човекови права во случајот IZETTIN 
DOGAN and OTHERS v. TURKEY  
одлучи дека има повреда на чл.9 од 
Европската конвенција за човекови 
права (Слобода на мислење, совест 
и вера) заедно со чл. 14 од 
Европската конвенција за човекови 
права (забрана за дискриминација). 
Во конкретниот случај турските 
власти го одбиле барањето на 
подносителите на апликацијата, кои 
се алевисти по вероисповед, за 
обезбедување на јавен простор во 
кои тие би ја практикувале својата 
религија. Турските власти во 
одлуката за одбивање на барањето 
на апликантите образложуваат дека 
не го препознаваат Алевизмот како 
посебна религија, туку како 
движење во рамките на Исламот. 
Судот смета дека  одбивањето на 
барањето на апликантите од 
турските власти претставува 
негирање на Алевизмот како 
посебна религија и одбивањето за 
обезбедување на јавен простор за 
практикување на Алевизмот 
претставува повреда на чл.9 од 
Европската конвенција за човекови 
права (Слобода на мислење, совест 
и вера) заедно со чл. 14 од 
Европската конвенција за човекови 
права (забрана за дискриминација).

http://hudoc.echr.coe.int/eng-
press#{"fulltext":["62649/10"]}




